
ՀՀ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 27-Ի ԹԻՎ 375-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ


	1. Աշխատանքի և սոցիալական հարցերի նախարարություն

	28․11․2023թ․

	
	ՆՄ/ԺՍ-1-3/30309-2023

	1. Նախագծի հավելվածի N 1 հավելվածի՝
1. 3-րդ կետի «գ» ենթակետի «2-րդ ենթակետում» բառերից առաջ լրացնել «1-ին կամ» բառերով՝ նկատի ունենալով ՀՀ կառավարության 27.12.2012 N 1691-Ն որոշման N 1 հավելվածի 33-րդ կետի կարգավորումը։
1. 12-րդ կետի «1 աշխատանքային» բառերը փոխարինել «5 աշխատանքային» բառերով։ 
Այս մասով առաջարկը պայմանավորված է այն հանգամանքով, որ «էլեկտրոնային առողջապահության համակարգում ներառված տվյալների ցանկացած փոփոխության» մասին հնարավոր է ինչ-ինչ պատճառներով պետական մարմինը (կազմակերպությունը) տեղեկացված չլինի, որպեսզի ապահովի 1 աշխատանքային օրվա ընթացքում էլեկտրոնային առողջապահության համակարգում համապատասխան փոփոխության կատարումը: Մյուս կողմից, պետական ծառայողների աշխատանքային ծանրաբեռնվածության պատճառով հնարավոր է օբյեկտիվ պատճառներով նույնիսկ փոփոխության մասին տեղյակ լինելու պարագայում՝ հնարավոր չլինի նման սուղ ժամկետում էլեկտրոնային առողջապահության համակարգում համապատասխան փոփոխություն կատարելը: Հարկ է նկատել, որ որոշման գործող նորմն այս մասով նախատեսում է «10 աշխատանքային» օր ժամկետ։
1. 17-րդ կետի «աշխատակիցների» բառը փոխարինել «աշխատողների» բառով՝ ՀՀ աշխատանքային օրենսդրության եզրույթների կիրառության միասնականությունն ապահովելու համատեքստում։

	Ընդունվել է։








Չի ընդունվել
Քանի որ փոփոխությունները կատարվում են նույն կազմակերպության կողմից, ուստի առաջարկվող
5 օր ժամկետում քաղաքացին կարող է
բուժօգնություն ստանալ Շահառու չհանդիսանալով:
























Ընդունվել է 

	2․ Նախագծի կարգավորումները համարակալել՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասով սահմանված կարգավորումները:


	Ընդունվել է։

	
	

	2.Ֆինանսների նախարարություն


	08.12.2023թ․

	
		№ 01/34-2/23760-2023





	Առաջարկություններ և դիտողություններ չկան։

	
	

	                    3․ Կենտրոնական բանկ
	19․01․2024թ.

	
	15.1-07/14-24

	Ուսումնասիրելով Ձեր կողմից ներկայացված Հայաստանի Հանրապետության կառավարության 2014 թվականի մարտի 27-ի թիվ 375-Ն որոշման նախագիծը (այսուհետ՝ նախագիծ)  Հայաստանի Հանրապետության կենտրոնական բանկը հայտնում է հետևյալը․
1․ Նախագծով հաստատվող հավելվածի 1-ի (այսուհետ՝ Հավելված)38-րդ կետի 2-րդ ենթակետով նախատեսվում է, որ Ա, Հ և Կ ցուցանիշների համար հիմք է հանդիսանում ՀՀ կենտրոնական բանկի տրամադրվող տեղեկատվությունը։ Անհրաժեշտ է նկատի ունենալ, որ գործող կարգավորումներով Ա և Հ ցուցանիշների համար հիմք են հանդիսանում Հայաստանի Հանրապետության օրենսդրությամբ սահմանված կարգով ապահովագրական ընկերությունների պաշտոնական կայքում հրապարակված՝ արտաքին աուդիտի կողմից համապատասխան տարիների համար հաստատված տարեկան ֆինանսական հաշվետվությունները, իսկ Կ ցուցանիշի համար հիմք է հանդիսանում Հայաստանի Հնարապետության կենտրոնական բանկի խորհրդի 2009 թվականի հունիսի 2-ի թիվ 166-Ն որոշմամաբ հաստատված կանոնակարգի 8/03-ի համաձայն հրապարակվող հիմնական տնտեսական նորմատիվների վերաբերյալ հաշվետվության՝ նորմատիվի փաստացի մեծությունը։ Վերոգրյալը նկատի ունենալով գտնում ենք, որ գործող կարգավորումների փոփոխությունը լրացուցիչ հիմնավորման կարիք ունի։
	Չի ընդունվել;
Քանի որ ապահովագրական  գործունեություն իրականանողների նկատմամբ վերահսկողություն իրականացնող մարմինը կենտրոնական բանկն է, ապա նպատակահարմար է նշված ցուցանիշները ստանալ կենտրոնական բանկից։
  

	2․   Հավելվածի 40-րդ կետի 4-րդ ենթակետի համաձայն «ծրագրին մասնակցող ապահովագրական ընկերությունները բաժանվում են երկու խմբի», սակայն ենթակետը բաժանվում է 5 մասի, ուստի առաջարկում ենք հստակեցնել։
	Ընդունվել է։

	4․ Արդարադատության նախարարություն
	29․12․2023թ․

	
	№ 55993-2023թ․

	«Հայաստանի Հանրապետության կառավարության 2014 թվականի  մարտի 27-ի N 375-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը՝
1. Հիմք ընդունելով «Նորմատիվ իրավական ակտերի մասին» օրենքի 11-րդ հոդվածի և 18-րդ հոդվածի 6-րդ մասի պահանջները՝ Նախագծում անհրաժեշտ է պահպանել նորմատիվ իրավական ակտի վավերապայմանները, մասնավորապես՝ անհրաժեշտ է Նախագծում նշել իրավական ակտի բնույթը:

	Ընդունվել է։

	2. Նախագծով նոր խմբագրությամբ շարադրվող Հայաստանի Հանրապետության կառավարության 2014 թվականի  մարտի 27-ի N 375-Ն որոշման 1-ին հավելվածի 3-րդ կետի 3-րդ ենթակետում առկա «1-ին կետում» բառերը անհրաժեշտ է փոխարինել «1-ին ենթակետում» բառերով:

	Ընդունվել է։

	3. Նախագծի դրույթների համարակալումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, որոնց համաձայն՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով», բացառելով չհամարակալված պարբերությունների սահմանումը:

	Չի ընդունվել։
Քանի որ նախագծի 38-րդ և 39-րդ կետերում կիրառվել է բանաձև, ուստի համարակալման անհրաժեշտություն չկա։

	5․ ՀՀ վարչապետի աշխատակազմի իրավաբանական վարչություն
	25․01.2024թ․

	
	3135-2024

	1. Նախագծի հավելվածի 2-րդ կետի 1-ին ենթակետի համաձայն՝ շահառուների առողջապահական փաթեթի շրջանակներում պետության կողմից երաշխավորված անվճար և արտոնյալ պայմաններով բժշկական օգնությունն ու սպասարկումը ֆինանսավորվում է յուրաքանչյուր տարի՝ ոչ ավել, քան ՀՀ պետական բյուջեով համապատասխան ծրագրի համար նախատեսված միջոցները: Պարզ չէ, թե ինչպես է իրականացվելու շահառուների պետության կողմից երաշխավորված անվճար և արտոնյալ պայմաններով բժշկական օգնությունն ու սպասարկումը, եթե օրինակ ՀՀ պետական բյուջեով համապատասխան ծրագրի համար նախատեսված գումարն ավելի քիչ լինի, քան շահառուների փաթեթի համար պահանջվող գումարն է:
	Չի ընդունվել։
ՊՊ շրջանակներում բժշկական օգնության և սպասարկման դիմաց փոխհատուցումն իրականացվում է ծրագրային սկզբունքով՝ 
ՀՀ պետական բյուջեի «Առողջապահություն» բաժնով նախատեսված յուրաքանչյուր ծրագրի համար հաստատված գումարների շրջանակներում, և ֆինանսավորումն իրականացվում է ոչ ավել տվյալ տարվա համար համապատասխան ծրագրի համար նախատեսված գումաները, այդ թվում նաև  բյուջեի պայմանագրային գումարի չսահմանափակման սկզբունքով (օֆերտային) ծրագրերը։
Ելնելով վերոգրյալից՝ նպատակահարմար է համարվել նույն սկզբունքը կիրառել նաև «Պետական հիմնարկների և կազմակերպությունների աշխատողների բժշկական օգնության և սպասարկման ծառայություններ» ծրագրի համար։

	2. Նախագծի հավելվածի 2-րդ կետի 2-րդ ենթակետի համաձայն՝ (...) մեկ մարմնից մեկ այլ մարմին մեկ ամսվա ընթացքում տեղափոխության դեպքում շահառուի պետության կողմից երաշխավորված անվճար և արտոնյալ պայմաններով բժշկական օգնությունից և սպասարկումից օգտվելու իրավունքը շարունակում է գործել առանց ընդհատման: Մինչդեռ, գտնում ենք, որ «տեղափոխության» ձևակերպումը որոշակիացված չէ, քանի որ պարզ չէ՝ օրինակ պաշտոնից ազատման և պաշտոնի նշանակման դեպքը իր մեջ կլանում է, թե ոչ:


	Ընդունվել է: 



	6. ՀՀ վարչապետի աշխատակազմի սոցիալական հարցերի վարչություն
	                                              25.01.2024թ.

	
	3135-2024

	Նախագծի վերաբերյալ առկա են հետևյալ դիտարկումները՝
	

	1․Նախագծի 1-ին կետում նշված չէ, թե որ որոշման մեջ է նախատեսվում կատարել փոփոխություն.
	Ընդունվել է։

	2.Նախագծով նախատեսվում է Կառավարության 2014 թվականի մարտի 27-Ի N 375-Ն որոշումը շարադրել նոր խմբագրությամբ համաձայն հավելվածի: Նախագծի հավելվածի 1-ին կետի 1-ին ենթակետը չի համապատասխանում որոշման վերնագրին: 
	Ընդունվել է։

	3.Նախագծի հավելվածի 2-րդ կետի 1-ին ենթակետով սահմանվում է, որ շահառուների առողջապահական փաթեթի շրջանակներում պետության կողմից երաշխավորված անվճար և արտոնյալ պայմաններով բժշկական օգնությունն ու սպասարկումը ֆինանսավորվում է յուրաքանչյուր տարի՝ ոչ ավել, քան Հայաստանի Հանրապետության պետական բյուջեով համապատասխան ծրագրի համար նախատեսված միջոցները: 
Լրացուցիչ հստակեցման կարիք ունի «առողջապահական փաթեթ» հասկացությունը, քանի որ պարզ չէ փաթեթը իր մեջ ինչ է ներառում: 

	Չի ընդունվել։
«Առողջապահական փաթեթ» հասկացությունը սահմանված է  ՀՀ կառավարության 2012 թվականի դեկտեմբերի 27-ի թիվ «Սոցիալական փաթեթի հատկացման կարգը և փաթեթի մեջ մտնող ծառայությունների բովանդակությունը հաստատելու, Հայաստանի Հանրապետության կառավարության 2011 թվականի դեկտեմբերի 29-ի N 1917-Ն և N 1923-Ն, ինչպես նաև 2012 թվականի ապրիլի 19-ի N 594-Ն որոշումներն ուժը կորցրած ճանաչելու մասին»  N 1691-Ն որոշմամբ։



	4.Նախագծի Հավելված 1-ի վերնագիրը չի համապատասխանում 1-ին կետի 1-ին ենթակետին: 

	Ընդունվել է։

	7․ Կարգավորման ազդեցության գնահատման վարչություն
	25․01․2024թ.

	
	3135-2024

	1․ Նախագծի հավելվածի 3-րդ կետով ՀՀ առողջապահության նախարարի վրա դրված պարտավորության մասով սահմանված չեն հստակ ժամկետներ: 


		Ընդունվել է։	

	2․ Նախագծի Հավելված 1-ի՝
3-րդ կետի 4-րդ ենթակետում սահմանված է, որ «աշխատողը համատեղության աշխատավայրից իր դրույքի (աշխատաժամանակի տևողության) վերաբերյալ փաստաթուղթ (տեղեկանք) է ներկայացնում հիմնական աշխատավայրի գործատուին, որի հիման վրա հիմնական աշխատավայրի գործատուն էլեկտրոնային առողջապահության համակարգում դադարեցնում է շահառուի կարգավիճակը:»: Քաղաքացիների կողմից տեղեկանքների ներկայացման վարչական բեռը կրճատելու նպատակով առաջարկում ենք քննարկել Պետական եկամուտների կոմիտեի (ՊԵԿ) տեղեկատվական համակարգից պահանջվող աշխատաժամանակի վերաբերյալ տեղեկատվությունը ինքնաշխատ կարգով ստանալու հնարավորությունը: 
	Չի ընդունվել։
Ներկայումս ՊԵԿ-ի տեղեկատվական համակարգը նման հնարավորություն չի ընձեռում։

	3․ 5-րդ կետում խոսվում է Նախարարի կողմից հաստատվող բժշկական կազմակերպությունների ցանկի մասին, որի հաստատման ժամկետները սահմանված չեն:

	Ընդունվել է:





	4․ 14-րդ կետում սահմանվում է, որ «Շահառու կազմակերպությունների ցանկում առաջին անգամ ներառվելու կամ ցանկից դուրս գալու կամ հարկ վճարողի հաշվառման համարի (ՀՎՀՀ) փոփոխության դեպքում պետական մարմնի (կազմակերպության) կողմից դրա մասին տեղեկատվություն է ներկայացվում նախարարություն», մինդեռ 12-րդ կետում Էլեկտրոնային առողջապահության համակարգում ներառված տվյալների ցանկացած փոփոխության դեպքում տվյալ պետական մարմնի (կազմակերպության) կողմից 1 աշխատանքային օրվա ընթացքում էլեկտրոնային առողջապահության համակարգում արդեն իսկ կատարվում է համապատասխան փոփոխություն: Այսպիսով, 14-րդ կետի պահանջը հասկանալի չէ:
	Չի ընդունվել: 
Ցանկերը տարբեր են՝ 14-րդ կետում սահմանվում է  ծառայություններ մատուցողների ցանկում փոփոխությունները, իսկ 12-րդ կետում՝ շահառուների ցանկում փոփոխությունները:

	5․36-րդ կետում որտեղ սահմանված, որ է «Համագործակցության պայմանագրերի կնքման գործընթացի կազմակերպման մեկնարկից հետո 15 աշխատանքային օր ժամկետում ապահովագրական ընկերությունները նախարարություն են ներկայացնում այն բժշկական կազմակերպությունների ցանկը, որոնց հետ կնքվել են համագործակցության պայմանագրեր:» անհրաժեշտ է հստակեցնել որն է հանդիսանում նշված գործընթացի կազմակերպման մեկնարկը:  
	Ընդունվել է: 









